LIG]
Nit. 163/2014

PER URDHRIN E PUNON]JESVE SOCIALE NE REPUBLIKEN E SHQIPERISE
(ndryshuar me ligjin nr. 45/2017, daté 6.4.2017, nr. 141/2020, daté 26.11.2020)

(i pérditésuar)

Né mbéshtetje té neneve 78 dhe 83, pika 1, té Kushtetutés, me propozimin e Késhillit té
Ministrave,
KUVENDI
I REPUBLIKES SE SHQIPERISE

VENDOSI:

KREU I
DISPOZITA TE PERGJITHSHME

Neni 1
Objekti i ligjit
Objekt 1 kétij ligji éshté rregullimi i organizimit dhe veprimtarisé sé Urdhrit té¢ Punonjésve
Socialé, si dhe i marrédhénieve juridike dhe etiko-profesionale té punonjésve socialé.

Neni 2
Qéllimi i ligjit
Qéllimi i kétyj ligji éshté pércaktimi i kritereve pér ushtrimin e profesionit t€ punonjésit
social, garantimi i1 standardeve etiko-profesionale né ushtrimin e kétij profesioni, né mbrojtje té
interesit publik, duke respektuar parimin e autonomisé sé profesionit t€ punonjésit social.

Neni 3
Fusha e zbatimit

Ky ligj e shtrin veprimtariné e tij né té gjithé territorin e vendit dhe zbatohet pér té gjithé
punonjésit socialé qé ushtrojné profesionin né Republikén e Shqipérisé né sistemin publik dhe até
privat.

Neni 4
Pérkufizime

Né kété ligj termat e méposhtém kané kéto kuptime:

1. “Puné sociale” éshté veprimtaria profesionale e bazuar te praktika, si dhe njé disipliné
akademike qé promovon ndryshimin, zhvillimin, kohezionin social dhe drejtésiné sociale, si dhe
fuqizimin dhe pavarésimin e njerézve.

2. “Punonijés social” éshté njé profesion i rregulluar qé ushtrohet né fushén e punés sociale,
né nivel makro, mezo dhe mikro, né shérbim té individéve, familjeve, grupeve, komuniteteve,
institucioneve t€ nivelit gendror e vendor né sistemin publik dhe privat.

Neni 5
Statusi

Utrdhri i Punonjésve Socialé éshté ent publik jobuxhetor 1 pavarur, i cili pérfagéson dhe mbron
interesat e pérbashkét té anétaréve té€ Urdhrit dhe rregullon veprimtariné dhe marrédhéniet midis tyre, né

funksion té publikut.

KREU II
MISIONI DHE BUXHETI

Neni 6
Misioni
Misioni 1 Urdhrit éshté garantimi dhe ruajtja né vazhdimési e standardeve dhe praktikave té mira

t€ ushtrimit t€ profesionit né fushén e punés sociale dhe mbrojtja e publikut nga veprimet joprofesionale
dhe joetike té punonjésve socialé.

Neni 7
Kompetencat e Urdhrit t& Punonjésve Socialé

Pér realizimin e misionit té tij, Urdhri i Punonjésve Socialé ushtron kéto kompetenca:

a) jep dhe heq té€ drejtén e ushtrimit individual té€ profesionit t€ punonjésit social népérmjet
dhénies dhe revokimit té licencés profesionale;

b) krijon dhe pérditéson regjistra té posagém, sipas fushés sé¢ veprimtarisé dhe profileve;

¢) miraton standarde etike t€ detyrueshme pér punonjésit socialé, si dhe mbikéqyr zbatimin e tyre
né praktikén profesionale;

¢) mbron té drejtat e anétaréve t€ urdhrit, integritetin moral dhe profesional t€ tyre, si dhe
pavarésiné e ushtrimit té profesionit;

d) nxit né vazhdimési punonjésit socialé né pérdorimin e standardeve mé té larta dhe té
praktikave mé t€ mira né fushén e punés sociale;

dh) kontribuon, né bashképunim me institucionet pérgjegjése, pér sigurimin e standardeve mé té
larta dhe praktikave mé t&é mira né edukimin dhe formimin etik, profesional dhe shkencor t€ punonjésit
social;

¢) kontribuon, né marrjen e masave t€ nevojshme e t€ pérshtatshme pér mbrojtjen dhe
pérmirésimin e mbrojtjes e miréqgenies sociale t€ popullatés;

¢) informon publikun pérmes njoftimeve, buletineve periodike, botimeve shkencore dhe
botimeve té tjera t€ veganta, népérmjet medias elektronike dhe asaj té shkruar;

f) kontribuon né zbatimin e programeve shtetérore, té€ enteve dhe organizatave t€ tjera publike e
private, né funksion té interesit publik.

Neni 8
Anétarésimi né€ Urdhér
(ndryshuar shkronja “b” e pikés 2 me ligiin nr. 141/2020, daté 26.11.2020)

1. Asnjé individ nuk mund t€ ushtrojé profesionin e punonjésit social, né sistemin publik apo
privat né Republikén e Shqipérisé, pa qené anétar i Urdhrit t&€ Punonjésve Socialé dhe pa qené 1 pajisur
me licencén pér ushtrimin individual t€ profesionit té léshuar nga ky organizém.

2. Jané anétaré té Urdhrit t&¢ Punonjésve Socialé t€ gjithé punonjésit socialé qé pérmbushin
kriteret e méposhtme:

a) t€ jené shtetas shqiptaré;

b) t€ zotérojné diplomé té studimeve té larta “Bachelor” né fushén e punés sociale dhe diplomé
t€ nivelit “Master i shkencave/Master profesional” né t€ njéjtén fushé, léshuar nga institucionet e arsimit
t€ larté brenda ose jashté vendit, si dhe té€ njohura e t€ njésuara né Republikén e Shqipérisé nga ministria
pérgjegjése pér arsimin.

¢) t€ mos jené t€ dénuar me vendim té formés sé preré pér kryerjen e njé krimi apo pér kryerjen e
njé kundérvajtjeje penale me dashje, né momentin e kérkesés pér anétarésim;



¢) t€ njohin dhe té zotohen me shkrim se do t€ zbatojné kérkesat e legjislacionit né fuqi, statutit,
dhe Kodin e Etikés dhe Deontologjisé t€ Punonjésit Social.

3. Shtetasit e huaj, pér ushtrimin e profesionit t€ punonjésit social né Republikén e Shqipérisé,
detyrohen té anétarésohen paraprakisht né Urdhrin e Punonjésve Socialé té Republikés sé¢ Shqipérisé dhe
t€ njohin té gjitha aktet ligjore e nénligjore qé rregullojné profesionin e punonjésit social. Punonjési social,
shtetas 1 huaj, qé t€ ushtrojé profesionin si rezident né Shqipéri apo 1 atashuar né njé institucion ku vjen
periodikisht pér ushtrimin e profesionit, duhet té keté edhe kéto dokumente:

a) lejen e géndrimit dhe té€ punés né Republikén e Shqipérisé;

b) certifikatén e mitésjellijes (Good Standing Certificate) nga urdhti/dhoma apo shoqata e
punonjésve socialé té vendit té vet, ku vértetohet se €shté i regjistruar, e ushtron profesionin dhe se
nuk ka marré masa ndéshkimore;

¢) njohjen e diplomés dhe certifikatave té specializimeve té kryera prej tij;

¢) njé rekomandim nga njé specialist vendas i sé njéjtés fushé, anétar i Urdhrit t&¢ Punonjésve
Sociale.

Pér punonjésin social té huaj, 1 cili nuk njeh gjuhén shqipe, detyrimisht éshté kusht té punojé me
pérkthyes.

4. Anétarét e Urdhrit kané detyrim t€ paguajné rregullisht kuotizacionet e anétarésisé, tarifat e
regjistrimit, t€ licencimit dhe pér shérbime t€ tjera administrative.

5. Individéve té pércaktuar né pikén 1, t€ kétij neni, qé, né momentin e hyrjes né fuqi té
legjislacionit pér profesionet e rregulluara pér punonjésin social, kané té¢ dokumentuar formimin dhe
kualifikimin profesional pér ushtrimin e kétij profesioni, sipas shkronjés “b”, té€ pikés 2, t€ kétij neni, u
lind e drejta e menjéhershme e anétarésimit né Urdhér.

Neni 9
Bashképunimi

1. Urdhri, gjaté kryerjes sé detyrave, mban lidhje té vazhdueshme me ministrité pérgjegjése pér
¢éshtjet sociale, arsimin, shéndetésiné, punét e brendshme, drejtésiné dhe institucionet e tyre té varésisé,
institucionet e pavarura dhe organizma t€ tjer€, publiké ose privaté, té krijuar sipas legjislacionit né fuqi.

2. Urdhri i Punonjésve Socialé informon ¢do 6 muaj ministrité e pérmendura né pikén 1 té kétjj
neni, sipas fushés sé tyre t€ pérgjegjésisé, lidhur me anétarésimet, gjykimet disiplinore dhe ecuriné e tyre
né té gjitha shkallét e gjykimit profesional.

3. Inspektoratet né fushén e pérgjegjésisé shtetérore t€ ministrive, t€ pérmendura né pikén 1 té
kétij neni, bashképunojné me Urdhrin gjaté ushtrimit t€ funksionit té tij.

4. Ministrit€ e pérmendura né pikén 1 té kétij neni bashképunojné me Urdhrin pér hartimin e
projektakteve ligjore dhe nénligjore, si dhe dokumenteve t€ réndésishme né fushén e shérbimeve sociale
dhe punés sociale.

Neni 10
Buxheti

1. Urdhri i Punonjésve Socialé ka buxhetin e tij, té cilin e miraton dhe e administron Késhilli
Kombétar né pérputhje me rregullat financiare né fuqi dhe me rregulloren e brendshme pér veprimtariné
financiare té Urdhrit, t€ miratuar nga ky Késhill.

2. Burimet financiare t€ Urdhrit t€ Punonjésve Social€ jané té ardhurat nga:

a) kuotizacionet e anétaréve, masa e té cilave pércaktohet me vendim t€ Késhillit Kombétar dhe
jané té detyrueshme pér ¢do anétar;

b) tarifat e vendosura pér aktet dhe dokumentet e léshuara nga Urdhri;

¢) donacione té ndryshme dhe té ardhura té tjera té ligjshme.



3. Té€ ardhurat e siguruara, sipas pércaktimit t€ béré né pikén 2, té kétij neni, Urdhri 1 pérdor pér té
pérmbushur synimet dhe objektivat e tij né pérputhje statutin dhe me kété ligj.

KREU II1
ORGANIZIMI DHE DREJTIMI

Neni 11
Organet kryesore

1. Organet kryesore t€ Urdhrit t&€ Punonjésve Socialé jané:
a) Asambleja e Urdhrit;
b) Késhilli Kombétar i Urdhrit;
¢) Kryetari 1 Urdhrit;
¢) Komisioni 1 Gjykimit Disiplinor Profesional.
2. Organet kryesore té Urdhrit shtrihen edhe né nivelin e garkut, sipas pércaktimeve té béra né
statutin e Urdhrit.

Neni 12
Asambleja e Urdhrit

1. Asambleja e Urdhrit éshté organi mé i larté 1 pérfagésimit dhe vendimmarrés i Urdhrit dhe
pérbéhet nga térésia e anétaréve té Urdhrit.
2. Mbledhja e asamblesé thirret nga:
a) Kryetari i Késhillit Kombétar;
b) kur kérkohet nga 1/5 e t€ gjithé anétaréve t€ asamblesé.
3. Procedurat e vendimmarrjes dhe funksio-nimit té¢ Asamblesé sé Urdhrit rregullohen né statutin e
Utdhrit.

Neni 13
Késhilli Kombétar
(shfugizuar shkronja “¢” e pikés 2 me ligjin nr. 45/2017, daté 6.4.2017, ndryshuar me ligjin nr.
141/2020, daté 26.11.2020)

1. Késhilli Kombétar i Urdhrit éshté organi ekzekutiv 1 Urdhrit, i cili pérbéhet nga 15 anétaré, ndér té
cillét 10 jané t€ zgjedhur nga Asambleja, pérfshiré kryetarin, dhe 5 t& tjerét jané pérkatésisht: njé
pérfagésues nga ministria pérgjegiése pér ¢éshtjet sociale, njé pérfagésues me rotacion nga ministrité e
pérmendura né pikén 1 t& nenit 9 t& kétij ligji, dy pérfaqésues nga institucionet e arsimit t€ larté té
shkencave té punés sociale, njé pérfagésues nga shoqatat e punonjésve socialé, té caktuar nga Kryetari i
Urdbhrit, sipas kritereve t€ pércaktuara né statut.

1/1. Kandidatét pér anétaré né Késhillin Kombétar, t€ zgjedhur nga Asambleja duhet té plotésojné
minimalisht kéto kritere:

a) t€ jené shtetas shqiptaré me banim té pérhershém né Shqipéri;

b) té jené anétaré t€ Urdhrit;

©) t€ kené jo mé pak se 5 (pes€) vjet pérvojé né ushtrimin e profesionit té punonjésit social;

¢) t€ mos kené marré masé disiplinore né 5 (pes€) vitet e fundit;

d) t€ mos jené dénuar me vendim t€ formés sé preré pér kryerjen e njé vepre penale.

1/2. Anétarét e Késhillit Kombétar kané t€ drejté rizgjedhjeje vetém njé heté.



Neni 14
Kryetari i Urdhrit t¢ Punonjésve Socialé
(shtuar fjalé né fillim té shkronjés “b”" dhe ndryshuar shkronja “c” té pikés 4 me ligjin nr. 141/2020,
daté 26.11.2020)

1. Kryetari 1 Urdhrit t€ Punonjésve Socialé éshté kryetari 1 Késhillit Kombétar dhe pérfagéson
Urdhrin né marrédhéniet me palét e treta.
2. Kryetari 1 Urdhrit té€ Punonjésve Socialé zgjidhet me votim té fshehté nga Asambleja, midis jo mé
pak se dy kandidaturave alternative.
3. Mandati 1 Kryetarit t&¢ Urdhrit éshté 3 viet, me t€ drejté rizgjedhjeje vetém njé heré.
4. Kandidaturat pér Kryetar té Urdhrit t€ Punonjésve Socialé duhet t€ pérmbushin kéto kritere:
a) t€ jené shtetas shqiptaré, rezidenté né Shqipéri;
b) t€ jené anétaré t€ urdhrit dhe té€ jené jo mé shumé se né moshén e daljes né pension né
momentin e zgjedhjes;
) té kené jo mé pak se 5 (pes€) vjet pérvojé né ushtrimin e profesionit t&€ punonjésit social;
¢) t€ kené aftési komunikuese, organizuese dhe drejtuese;
d) t€ mos jené marré ndaj tyre masa ndéshkimore disiplinore né 5 vitet e fundit;
dh) t€ mos jené dénuar me vendim gjykate, té€ formés sé preré, pér kryerjen e njé vepre penale.
5. Funksioni i Kryetarit t€ Urdhrit éshté i papajtueshém me ¢do funksion tjetér administrativ,
shtetéror apo politik.
6. Mandati 1 Kryetarit t&¢ Urdhrit mbaron para kohe né kéto raste:
a) kur merret vendim nga Késhilli Kombétar me votat e jo mé pak se dy té tretave t€ anétaréve;
b) kur jep doréheqjen;
¢) kur dénohet me vendim gjykate té€ formés sé preré pér kryerjen e njé vepre penale;
¢) kur humbet zotésiné e ploté pér té vepruar;
d) kur béhet i paafté pér arsye shéndetésore pér t€ kryer detyrén, vértetuar nga komisioni
kompetent mjekésor;
7. Procedura e zgjedhjes, detyrat dhe kompetencat e Kryetarit t€ Urdhrit t€ Punonjésve Socialé
pércaktohen né Statutin e Urdhrit.

Neni 15
Komisioni i Gjykimit Disiplinor Profesional

1. Prané Késhillit Kombétar funksionon Komisioni 1 Gjykimit Disiplinor Profesional, i cili
éshté organ i gjykimit profesional.

2. Komisioni verifikon dhe shqyrton ankesat e béra nga ¢do person apo institucion né organet e
Urdhrit, t€ cilat lidhen me ushtrimin e profesionit dhe pérbéjné shkelje té Kodit té Etikés dhe
Deontologjisé té Punonjésit Social.

3. Komisioni i Gjykimit Disiplinor Profesional pérbéhet nga 7 anétaré, té zgjedhur nga Késhilli
Kombétar.

4. Ményra e ngritjes dhe funksionimit t€ Komisionit t€ Gjykimit Disiplinor Profesional
pércaktohet né statut dhe né rregulloren e gjykimit profesional té Urdhrit.

Neni 16
Masat disiplinore

1. Komisioni i Shqyrtimit Disiplinor Profesional heton dhe gjykon né bazé té fakteve dhe
provave t€ administruara dhe seancés dégjimore. Kur vértetohet se anétari ka kryer shkelje té etikés,



té Kodit té Etikés dhe Deontologjisé Profesionale ose ka béré gabime teknike, ai jep kéto masa:

a) vérejtje me shkrim;

b) vérejtje me paralajmérim;

c) gjobé nga 5 000 deri né 50 000 leké;

¢) pezullim nga e drejta e zgjedhjes né organet drejtuese té€ Urdhrit té€ Punonjésve Socialé deri
né 3 vijet;

d)revokimin e licencés individuale profesionale dhe pérjashtimin nga Urdhri pér njé periudhé
deri né 3 vijet;

dh)propozim pér shkarkim nga organet drejtuese.

2. Pérve¢ masave t€ parashikuara né pikén 1, té kétij neni, si masé plotésuese komisioni ka té
drejté t'u caktojé t€ ndéshkuarve kryerjen e njé rikualifikimi ose té studimeve plotésuese té
pércaktuara me rregullore.

3. Masat disiplinore, t€ pérmendura né pikén 1, té kétij neni, mund t€ shlyhen né qofté se,
brenda 1 viti nga data e dhénies sé tyre, pér shkronjat “a” dhe “b”, dhe, brenda 3 vjetésh nga data e
dhénies sé tyre, pér shkronjat “¢” dhe “d”, ndaj anétarit nuk éshté marré ndonjé masé tjetér
disiplinore.
Neni 17
Ankimi

1. Ankesat kundér vendimeve pér marrjen e masave disiplinore nga Komisioni i Shqyrtimit
Disiplinor Profesional paragiten prané kétij komisioni brenda 30 ditéve nga data e komunikimit me
shkrim té vendimit.

2. Komisioni i Shqyrtimit Disiplinor Profesional, brenda 30 ditéve nga data e martjes sé
ankesés, detyrohet té japé vendimin pér ankesén e paraqgitur. Vendimi i Komisionit t€ Shqyrtimit
Disiplinor Profesional éshté pérfundimtar.

3. Vendimi i Komisionit t€ Shqyrtimit Disiplinor Profesional ankimohet né gjykatén
kompetente pér zgjidhjen e mosmarréveshjeve administrative, sipas legjislacionit né fuqi.

KREU IV
DISPOZITA KALIMTARE DHE TE FUNDIT

Neni 18
(ndryshuar me ligjin nr. 141/2020, daté 26.11.2020)

1. Ministri pérgjegjés pér ¢éshtjet sociale, me urdhér, ngre njé komision té€ pérkohshém pér
organizimin e zgjedhjeve té para t€ Urdhrit.

2. Kompetencat dhe veprimtaria e komisionit té pérkohshém pércaktohen me udhézim té
ministrit pérgjegjés pér ¢éshtjet sociale.

3. Me zgjedhjen e Késhillit Kombétar t€ Urdhrit, komisioni i pérkohshém shkrihet automatikisht.

Neni 19
Dispozita kalimtare
(ndryshuar me ligjin nr. 141/2020, daté 26.11.2020)

1. Individét, té cilét né momentin e hyrjes né fuqi t€ kétij ligji ushtrojné ose kané ushtruar
profesionin e punonjésit social pér njé periudhé té caktuar kohe, por nuk kané formimin dhe
kualifikimin profesional minimal, sipas shkronjés “b”, té pikés 2, t€ nenit 8, té kétij ligji, e ruajné



vendin e punés pér njé afat té caktuar, por jané t€ detyruar té ndjekin programe té formimit dhe
kualifikimit profesional, sipas kétij ligji, t€ pérshtatshme pér ushtrimin e profesionit té tyre. Pas
pérfundimit té€ programit t€ formimit dhe kualifikimit profesional, té pérshtatshém pér ushtrimin e
profesionit t€ tyre, ata i nénshtrohen provimit té shtetit.

2. Individét e pércaktuar né pikén 1 té kétij neni regjistrohen pérkohésisht né njé regjistér té
posagém té Urdhrit deri né pérmbushjen e kritereve té nevojshme té anétarésimit.

3. Profesionisti, i diplomuar pas hyrjes né fuqi t€ ligjit nr. 90/2014, “Pér njé shtesé né ligjin nr.
10171, daté 22.10.2009, ‘Pér profesionet e rregulluara né Republikén e Shqipérisé’, té ndryshuar” dhe
q€ ka kualifikimin minimal sipas shkronjés “b”, t€ pikés 2, té nenit 8, té€ kétij ligji, e ruan vendin e
punés dhe regjistrohet pérkohésisht prané Urdhrit Profesional deri né dhénien e provimit té shtetit.

4. Procedurat, kriteret dhe afatet pér ndjekjen e programeve té kualifikimit profesional, si dhe
afatet brenda té cilave individét sipas pikés 1 t€ kétij neni mund té vazhdojné té ushtrojné
profesionin e punonjésit social, s¢ bashku me té drejtat, detyrimet dhe kushtézimet e mundshme qé
kéta individé mund té kené né marrédhénie me administratén publike dhe entet private, ashtu si dhe
me veté Urdhrin, si pasojé e mangésive té tyre né formimin dhe kualifikimin profesional, si dhe
periudha e eksperiencés sé punés, e nevojshme pér té lindur e drejta pér vazhdimin e ushtrimit té
profesionit, sipas pikés 1 té kétij neni, dhe dokumentacioni i nevojshém pér vértetimin e saj,
pércaktohen me vendim té Késhillit t&¢ Ministrave.

Neni 20
Aktet nénligjore

Ngarkohet Késhilli i Ministrave g€, brenda 6 muajve nga hyrja né fuqi e kétj ligji, té€ nxjerré aktet
nénligjore né zbatim t€ shkronjés “b”, pika 2, té€ nenit 8, dhe té pikés 2, té€ nenit 19, t€ kétj ligji.

Neni 21
Hyrtja né fuqi

Ky ligj hyn né fuqi 15 dité pas botimit né Fletoren Zyrtare.
Miratuar né datén 4.12.2014
Shpallur me dekretin nr. 8864, daté 26.12.2014 t& Presidentit t& Republikés Bujar Nishani



